	«Сабақ кезеңдері.

Уакыты
	Мазмұны
	Мұғалімнің іс-әрекеті
	Оқушылар іс-әрекеті
	Бағалау
	Ресурстар

	1.Кіріспе.

5мин


	Психологияқ ахуал.


	Ұйымдастыру кезеңі:

Мұғалім оқушылармен жалпы көңіл-күйлерін сұрап амандасады;
Журнал бойынша сұрап түгендейді; 

Шаттық шеңберін ұйымдастырады; 

Қағаз қиындыларында 

М. Өтемісұлының шығармалары  жазылған. Осы қиындыларды құрастыру арқылы топқа бөлу.

Топ басшыларын сайлау;

Бағалау парақтарын тарату.

.

 
	Оқушылар мұғаліммен  көңіл-күйлерін білдіре сәлемдеседі. 

Кім жоғын анықтап алады.
 Бір-біріне  бүгінгі сабаққа жүректерінен шыққан жылы лебіздерін білдіреді.
Қағаз қиындыларындағы ақынның шығармасын құрастыру арқылы топқа бөлінеді.

Топ басшыларын сайлайды.

Бағалау парақтарын таратып алады

	Жақсы, оқушылар!
Жарайсыңдар оқушылар!
	Топ аты жазылған бейдж, оқу құралдары, таныстырылым.

	2. Тұсау кесер

10 мин
	Қызығушылығын ояту.

Мағынаны тану сатысы.
	Үй тапсырмасын сұрау: Үй жұмысы: «Топтастыру»стратегиясы

              Махамбет кім?

.





«Соғыс» өлеңінен үзінді жаттау.

Жазба жұмысы: «Соғыс» өлеңінің идеясы мен тақырыбын  ашып жазу.
 Оқушы белсенділігін арттыру үшін халық ауыз әдебиеті оның ішінде тұрмыс –салт өлеңдерінің түрі жоқтау өлеңі және «қызғыш» сөзін қалай түсінетіндіктері сұралады

 
	Тақтада берілген «өрмекші»сызбасын толтырады, өлеңді мәнерлеп жатқа айтады, жазба жұмысын  орындап келгенінің айғағы ретінде дәптерлерін  дайындайды. 

Өз жауаптарын беру   арқылы бүгінгі өтілетін тақырыппен байланысы бар екенін топшылап, өз ойларын ортаға салады. 

	
	

	3. Негізгі бөлім

25 мин
	Ойтолғаныс

Сатысы 
	Жаңа сабақты түсіндіру:

Мұғалім дәл бүгінгі сабақ тақырыбы мен мақсатымен таныстырады.

Дәптерлеріне бүгінгі күнді, тақырыпты жаздырады. 

Мұғалім жаңа сабақты түсіндіруде  тек тапсырмалар береді. Тақырыпты оқушылар өздері ашып алу керек. Мұғалім міндеті тек бағыттаушы ғана.
Мұғалім өлеңнің шығу тарихы бойынша түсініктеме береді.Және әдебиеттің бір жанры психологиялық паралеллизм  ұғымын түсіндіріп өтеді. 
«Тәңірім салса, не амал бар!» Ағалап алдында ұстаған,бүкіл ел ардақтысы, көтеріліс басшысы батыр Исатай о Дүниелік болған. «Қаумалаған қарындас» та енді қасында жоқ, жападан – жалғыз, жапан түзде арыған атының тізгінін бос салып, аяңдап келеді.Аты тоқтап, әудем жердегі жарқыраған суға тігіле қарап қалыпты.Көл үстінде құс біткеннің зәресін қашырып, бір қарайған жүйткиді.Тәжірибелі жолаушы оның лашын екенін білді.Ол ойын жиды,оу, бұл таныс көлдің тұрақты күзетшісі - бір қызғыш бар еді ғой! Ол қайда? Сөйткенше болған жоқ, салт аттының көзі төбесінде шырылдаған қызғыш құсқа түсті.Бейшара – ай, ә! Ал мұның өзінің, батыр Махамбеттің, халі қалай бұл күнде?! Мұның «көлі» - елі қайда, бұл неғып айдалада арыған атымен жалғыз келе жатыр? О, тәубе, көл қорыған қызғыштың да, ел қорыған ер Махамбеттің де тағдыр талайы бірдей екен – ау ! Ақынның ерні жыбырлап, көзі тағы да төбедегі шырылдаған титімдей құсқа түсті.
Ау , қызғыш құс, қызғыш құс,
Қанатың қатты, мойның бос.
Исатайдан айрылып,
Жалғыздықпен болдым дос.
Ау, қызғыш құс, қызғыш құс,
Ел қорыған мен едім,
Мен де айрылдым елімнен.
Көл қорыған сен едің,
Сен де айырылдың көліңнен.
Аспанда ұшқан қызғыш құс,
Сені көлден айырған -
Лашын құстың тепкіні.
Мені елден айырған –
Хан Жәңгірдің екпіні.
Айтып, айтпай немене?
Құсалықпен өтті ғой,
Махамбеттің көп күні.

Иә, бәрі айна қатесі жоқ, тап осылардай.Осылайша тек қазақ поэзиясында ғана емес,әлемдік поэзиядағы да, бір элегиялық ғажайып көркем өлең дүниеге келді. Адам мен табиғатты немесе тағы басқа екі құбылысты қатар қойып суреттеу психологиялық параллеллизм деп аталады.
Бірінші тапсырма:  Берілген шығарманы оқу; Топ бойынша талқылау; 
Слайдтан лашын құс пен қызғыш құстың суреті көрсетіліп,құстар туралы мағлұмат беріледі.

Екінші тапсырма:Төрт топқа әр түрлі тапсырма беріледі;
І топ. М.Өтемісұлының ерлігін бейнелейтін мақал-мәтел айту. 

ІІ топ «Қызғыш құс» өлеңін өлең құрлысына талдау.

ІІІ топ.Кластер жасау.»Құстар галереясы».Психологиялық паралелизмді табу. 
«Соғыс» (Қызғыштай болған асыл ер)
«Арғымақтың баласы» (Сұңқарлар үлгі алар деп)
«Мұнар күн» (Лашын қуға төнген күн)

«Орай да борай қар жауса» (Лашын , сұңқар жүн төксе, далада қалған сүйек деп,шеніне қарға жолар ма)
«Аймақ көл» (Егізімнен айырылып, мен де бір аққу болдым халықтан соң)
«Қаршыға деген бір құс бар» (Қаршыға деген бір құс бар, қанаты айдың астында)
ІVтоп Өлеңдегі бейнелі сөздер:
«5 жол өлең» құрастыру
1.Махамбет Өтемісұлы
2.ақберен ақын , адал дос
3.өлең жазды , күресті , өкінді
4.сегіз қырлы , бір сырлы
5.батыр


Уақытты белгілеп жұмыс жасатады. 

Мұғалім жұмыс барысында оқушылар қалай атсалысып отырғанын байқап жүреді. 
· Бекіту кезеңі: 
  «Қызғыш құс» өлеңінің себебі?
Лашын қандай құс? Жәңгір кім?
Қызғыш қандай /Махамбет кім?»
Көтеріліс қалай деп аталады? Неліктен?
Махамбет арманы орындалды ма?
Біз қандай елміз?
Егеменді ел болуымызға себеп болған оқиға (желтоқсан оқиғасы)
Желтоқсан оқиғасы кезінде «Қара бауыр қасқалдақ» өлеңі айтылды.

Өлең тыңдалады. 
-Қара бауыр қасқалдақ
Қайда ұштың пыр-пырлап-ей
Сазын қалды сәбидің
Еңбегіндей былқылдап – ей
Қара бауыр қасқалдақ-ей
Кері қайт.
Сиреп қалған тоғайға
Қамықпа деп көңіл айт,
Ұяң қалса иесіз, 
Айдын үшін сол қайғы
Қаңғып келген шүрегей,
Көлге пана болмайды – ей .
Халықтың қасқалдаққа мұңын шағуы, шүрегейдің (басқаның) елге пана болмайтындығын айтады.
Желтоқсан оқиғасының құрбандарына  арналған слайд көрсетіледі. Соңынан Тәуелсіз Қазақстан слайды тамашаланады.

	Оқушылар мұғалімнің айтқанын мұқият тыңдайды.

Тек тыңдап қана қоймай, оны қабілеттеріне қарай қабылдайды.

Мұғалім айтқанын мүмкіндігінше түсінеді.

Өлеңді  оқиды, топта талқылайды,сұрақ қояды.
Слайдты көріп, тамашалайды. Мұғалім айтқанын мүмкіндігінше түсінеді.
Топтың мүшесінен бір оқушы тақтаға шығып, ерлік туралы мақал-мәтел айтады.

Топтың мүшесінен бір оқушы тақтаға шығып, өлең құрлысына талдайды.

Осы өлеңдерден оқушылар үзінді оқып, мысал келтіреді,құстарды мысал оқып болғаннан кейін құстарды тақтаға іледі.
 Әр топ өз білгені мен ойларын ортаға салып саралап алады. Сосын ең дұрыс, нақты жауапты таңдап, флипчартқа түсіреді. Оны аяқтаған соң топтың бір мүшесі ортаға шығып өлеңді оқиды.
 Әр топ бағдаршамды көрсету  қойып суреттеу арқылы бір-бірінің жауабын бағалайды
Оқулық және 
дәптермен жұмыс жасайды.
Оқушылар сұрақтарға жауап береді.
Өлеңді тыңдайды.

Бұл өлеңнің желтоқсан оқиғасы кезінде айтылғандығын, бұл өлеңде де құстардың салыстыра жырлануы бар екенін айтады.

Оқушылар халықтың қасқалдаққа мұңын шағуы, шүрегейдің (басқаның) елге пана болмайтындығын түсіндіріп айтып береді.

	Осы қарқынмен жұмыс жасаңдар, дұрыс болды!


	Плакат, маркер.

	4. Қорытынды

5 мин
	
	Қорытынды:

Сөйтіп, оқушылар өздері бүгінгі тақырыпты жоспары бойынша ашады. Ал ол тақырып қаншалықты ашылғанына мұғалім оқушыларға пысықтау сұрақтар қойып анықтайды.
«Қызғыш құс» өлеңінің тақырыбы мен идеясы?

Үйге тапсырма:

Берілген өлеңді жаттау.»Елім деп еңіреп өткен ер» эссе жазу.
Бағалау: 

Мұғалім оқушылардың сабаққа қатысып, тақырыпты түсінгеніне қарай өзі бағалаудың формативті түрімен тиісті бағасын журнал мен күнделікке қояды. 
Рефлексия: 

Не үйрендім? Не білдім? Нені үйренгім келеді?

	Оқушылар мұғалім сұрақтарына жауап береді. Түсінгендерін көрсетеді. Әркім өзіне қорытынды жасап алады.

Үй тапсырмасын күнделіктеріне жазып алады.

            Бағаланады.
Таратылған стикерлерге оқушылар сабақ қаншалықты ұнағанын, түсінікті болғанын, көңіл күйін қысқаша жазып, бүгінгі сабақты түйіндейді. 

Қоңырау соғылады. Сабақ аяқталады. Оқушылар орындарынан тұрып, мұғаліммен қоштасады.
	Жұмыстарың жақсы болды.


	бағалау кестесі
Стикерлер,

.

№3 гимназияның қазақ тілі және қазақ әдебиеті пәнінің мұғалімі

А. У. Оспанованың

ҚЫСҚА МЕРЗІМДІ ЖОСПАРЫ

Сабақ жоспары
Мерзімі: 26.12.2014
Уақыты: 16.35-17.15
Кабинет: 211
Сыныбы: 5«Ә»

Тақырыбы: Махамбет Өтемісұлы «Ау,қызғыш құс, қызғыш құс». 
Мақсаты: Ақынның өлеңдегі ақындық шеберлігін таныту,оқушылардың танымдық біліктілігін арттыру. 
Қолданылған модульдер: Оқыту мен оқудағы жаңа тәсілдер. Сыни тұрғыдан ойлау. Оқыту үшін бағалау және оқуды бағалау.  АКТ пайдалану. Оқытуды басқару және көшбасшылық.

Сабақтың әдіс-тәсілі: Топтық  бөліну, топтастыру стратегиясы,шығармашылық жұмыс, «кластер» жасау, «диалог» сұрақ жауап, пікір алмасу, кері байланыс, рефлексия, бағалау.
